
Voetvratte (Digital Dermatitis)
Ngnui boere het ‘n gesegde wat sê: Nie alle Nguni’s is bont nie, en nie alle bont beeste is Nguni’s nie.

Alle beeste wat kruppel is, het nie noodwendig vrotpootjie nie.  Vrotpootjie as ‘n mankheids toestand by beeste, gaan bespreek word in die Februarie 2012 uitgawe van Veeplaas.

Die mankheids toestand waarmee ek hierdie reeks wil afskop is voetvratte of te wel Digitale Dermatitis.

Beskrywing
Voetvratte is ‘n vel infeksie wat veroorsaak word deur anaerolise bakterieë.  Dit kom hoofsaaklik voor in zone 10 (sien skematiese skets van zones op die voet hier bo). Dit kan ook voorkom in zone 0, tussen die kloue en in zone 9, net onder die bykloue.

In die begin stadium lyk die voetvrat net soos ‘n skaaf plek of ‘n haar-af besering en is dit so groot soos ‘n 10c muntstuk.  In ‘n gevorderde stadium begin die haartjies rondom die voetvrat langer uitgroei en lyk dit soos ‘n aarbei op die oppervlakte, met fyn knoppetjies binne-in.  Op hierdie stadium kan dit al so groot soos ‘n 50c stuk wees.  Indien dit nie behandel word nie groei die voetvrat baie groter en dan is uitgroeisels (papillae) op die voetvrat sigbaar.
Voet vratte is hoogs aansteeklik.  Dit het nattigheid nodig en ‘n PH van 5,5 tot 6,5 om te floreer.  Voetvratte kom baie algemeen voor by melkerye, asook by vleisbeeste wat deur ‘n fase C of fase D toetse onderwerp is.  Skou beeste en veilings beeste wat afgerond word kan ook maklik voetvratte opdoen.

Voetvratte is gewoontlik ‘n baie groter problem in die droë maande van die jaar,  Dit klink teenstrydig, maar in hierdie tyd is die konsentrasie van bakterieë baie hoër rondom die krippe en ander nat kolle op die plaas wat reg deur die jaar nat is.

‘n Bees kan voetvratte op die voor en agter voete opdoen. ‘n Tipiese teken van ‘n bees wat aan die toestand ly, is dat sy nie volle gewig op die hakke van die klou sit nie.  Sy sal al die gewig op haar tone sit en permanente beweging op en af  met haar hakke maak om pyn te verlig, as gevolg hiervan, ontwikkel die hoef in ‘n baie regop vorm, met kort tone en lang hakke.  Sy kan selfs na verloop van tyd ‘n hoef ontwikkel wat ‘n 900 hoek met die grond het.
Behandeling
Indien daar ‘n kudde problem is, kan dit baie suksesvol met ‘n voetbad behandel word.  Kopersulfaat maak die vratte dood aangesien dit toksies is vir bakterieë.  Sinksulfaat kan as ‘n voorkomings middel gebruik word, aangesien dit velgesondheid bevorder. (Vir meer besonderhede oor voetbaddens kan u my kontak).  Kopersulfaat is egter skadelik vir die omgewing en moet met baie goeie oordeel gebruik word.  In Europa en VSA is daar tien talle produkte wat geregistreer is en gebruik word om voetvratte te genees en meer omgewings vriendelik is.

Voetvratte kan ook baie suksesvol behandel word wanneer individuele beeste geïnfekteer is. (Hier moet die voet opgetel word en sal u hoefsmid vir u goeie raad kan gee)

Voorkoming
Voetbaddens met Sinksulfaat in is ‘n baie effektiewe manier van voorkoming.

Die broeiplek vir die bakterieë rondom die krippe en ander nat kolle kan behandel word met landboukalk.  Verwyder die ergste modder, vul die gate op en strooi kalk.  Die kalk verlaag die PH in die grond en versteur die Spiroceet Bakterieë en verhoed dit om te floreer.

Beton voerkrippe en behuising stelsels moet gereeld geskraap word om ‘n higiëniese toestand te skep.

